
 
 

 

28. oktober 2026 

 

Inatsisartut Suleriaasianni § 37, imm. 1 naapertorlugu apeqqutit tulliuttut Naalakkersuisunut 

saqqummiuppakka. 

 

Naalakkersuisunut apeqqutit:  

1. Inatsisitigut ataataqanngitsut akuersititseqqaarnanilu meerarsianngortitat pillugit 

oqaluttuarisaanikkut suliassat eqqartuussivinni innuttaasut ataasiakkaat danskit 

naalagaaffiannik suliassanngortitsinerisigut aaqqiivigineqarnissaannik ilumut 

Naalakkersuisut isumaqarpat? 

2. Inatsisitigut ataataqanngitsut pillugit suliami Naalakkersuisut siulittaasuata 

eqqartuussivikkoortitsinani aaqqiissuteqarsinnaaneq pillugu KNR-imi 

issuarneqarnera qanoq malitseqassava?  

a. Eqqartuussivikkoortitsinanilu aaqqiisinnaaneq taanna akuersititseqqaarnani 

meerarsianngortitanut sulianut aamma atuuppa? 

3. Inatsisitigut ataataqanngitsut akuersititseqqaarnanilu meerarsianngortitat 

naartunaveersaasersuinermi suliami arnat eqqugaasut assigalugit 

eqqartuussivikkoortitsinissamut allamut periuseqartinneqartariaqarnerannik, 

Naalakkersuisut danskit naalakkersuisuinut erseqqissumik 

oqariartuuteqarsimappat? 

(Inatsisartunut ilaasortaq Nivi Rosing, Inuit Ataqatigiit)  
 
Tunngavilersuut:  
Naartunaveersaasersuinermi suliaq pillugu inuit pisinnaatitaaffiinut attuumasumik immikkut ilisimasallit 
misissuinerannik ulloq 28. august 2026 saqqummiussinermi, suliap ingerlariaqqinnissaanut Naalakkersuisut 
siulittaasuat siunnerfinnik sisamanik tikkuussivoq: taarsiissuteqarnikkut utoqqatsernikkullu arnat 
kalluarneqartut ajunngitsorsitinneqarnissaat, healerinissaq, saammaasseqatigiinnissaq pillugu 
isumalioqatigiissitamik pilersitsinissaq kiisalu oqaluttuarisaanermi pisimasunik allanik passusseqqinnissaq, 
tassani inatsisitigut ataataqanngitsut angajoqqaanillu akuersititseqqaarnani meeravissianngortitsinernik 
ingerlatat. Saammaasseqatigiinnissamik isumalioqatigiissitap oqaluttuarisaanermi pisimasunik allanik, 
soorlu inatsisitigut ataataqanngitsut akuersititseqqaarnanilu meeravissianngortitsinermik suliaqarnissaa 
Naalakkersuisut kissaatigigaat, KNR ulloq 7. september 2026. KNR-mi allaaserisami 9. oktober 2026-
meersumi inatsisitigut ataataqanngitsut qaammammi uani kingusinnerusukkut danskit naalagaaffiat 
illuatungeralugu eqqartuussivikkoortitsinissaannut atatillugu Naalakkersuisut ”ilungersorlutik 
eqqartuussivikkoortitsinatik aaqqiissutaasumik nassaarniarnerat” Naalakkersuisut siulittaasuata oqaatigaa.  
 
Apeqqutima ullut suliffiusut qulit iluanni akineqarnissaat kissaatigaara.   

 


